
Inek pa pahko. Nge muhta fototo nuh pe

acn ah, ac orekma luhk ke lwen nuhkwewa uh pa
raraun na sukok mongo.

Pacl nga masrihnsraclah uh, na nga esam-
wack yucien ik srihsrikk uh.

Mongo na yucyuc
se pa ik srihsrikk uh.

Nga kuh in ohkohmlah
ik srihsrihk na fohn soko, mweyen arulacna
yohklac oalihk.

Kuhtuh pacl uh nga arulacna srihng. Ma
ke puhsrahksrahk ke monuk ac oacyacpac lun
oalihk inge. Ma inge pa oruh nga arulacna
srihng uh. Mwet uh tiac kuh in lie puhsrah-
ksrahk keik inge, mweyen tuhn kac uh oacpacna
tuhn in monuk. Tuhsruhktuh nga etuh lah oasr

keik mweyen nga puhlakihn lah nga srihng.




Oasr kawuck srihsrihk na puhkantwen luhk
pa muhta ahknwasnwas ye ma srihng ke monuk uh.
Kawuck luhk inge pahngpahng, ''mwet in ahknwacs-
nwacs,'' mweyen eltahl muhta ahkuwacsnwacs ye
monuk. Nga arulacna enenuh kawuck srihsrihk

luhk inge.

Tuhn in kawuck luhk inge sahromrom.
Arulacna fihsracsr nuh sihk nga in konwacack
kawuck luhk inge. O, nga arulacna engan ke
pacl nga liyacack kawuck srihsrihk luhk uh.
Pacl nga sonoltahl uh, na nga ac tacn furok-
yuc nuh seltahl. Eltahl ac lie ke nga tacn
uh na eltahl etuh na lah nga ke in ahknwacs-

nwacs yeyucklac monuk.

0, nga luhngse ke nwacsnwacs monuk uh.
Wakorkor monuk ke eltahl ahknwacsnwacsye uh.

Kawuck -luhk inge etuh lah nga tiac kuh
in ahkngalyacltahl. Fin nwe mongo nak uh
pa ik srihsrihk luhpah na kawuck luhk inge,
tuhsruhktuh nga tiac kuh in oracltahl koluk.
Eltahl wo mweyen eltahl kawuck luhk. Nga ac

karuhnguhnwacng kawuck luhk inge.

Kihm, kihm. Kawuck luhk inge utyak nwe

in oalihk, ahknwacsnwacsye ke nga mahngwelihk

uh.

Nga kuh in kangluhltahl lah tuh nga tiac

mweyen eltahl kahsreyuc.

Kawuck luhk inge arulacna kahto ac
sahromrom, mweyen kahsruh laltahl uh oruh
pwacnwacng kain ik suhlallacl se nga uh, ma
kang ik uh tiac oracltahl koluk. Etahl tiac
enenuh in sahngweng sihk mweyen nga oracl-
tahl mwo. Tuhn in mahnoltahl tiac ekyek meyen
eltahl tiac enenuh in wihk kihn ik suhlallacl uh.

Lusen pacl se nga muhta fototo nuh pe

acn uh inge oruh pwacnwang nga lielah ik uh
enenuh in akacsruhi sie sin sie tuhfah kuht
kuh in moul. Mahlwem ekahsr som ah oasr ik
srihsrihk in ahknwacsnwacs ekahsr misac,
mweyen mwet pahtuhr ah som twe onwelah kain
in ik se eltahl eis mongo nwacltahl kac ah.
Wacngihn mongo nwacltahl ke srihpen acnwucklac
lihsr ik se eltahl muhta ahkuwacsnwacsye ac eis
mongo nwacltahl kac ah. Mwe ahsor na yohk se
nuh sesr pa ik. Liye luhk ke ma inge oruh pwac-
nwacng akacsruhi luhn soko ik nuh sin soko pacna
ik pa enenuh kuht in oruh uh.

Kuhtuh pacl uh nuhke mongo, kuhtuh pacl
uh nuhke ahknwacsnwacs mahno ac kuhtuh pacl
uh nuhke orek tuhlihk ik. Kuht arulacna

enenuh akacsruhi sie sin sie.









